
 
 

   
 

 

168. fundur Stjórnarfundur Fræðslunetsins – símenntunar á Suðurlandi. 

 

Haldinn í Fjölheimum 08.09.2026 kl. 16:30. 

Mættir: Hulda Kristjánsdóttir, sem stýrði fundi, Valdimar Hafsteinsson ritari, Halldóra S. Sveinsdóttir, 

Ester Ýr Jónsdóttir, Guðríður Aadnegard og Eyjólfur Sturlaugsson framkvæmdastjóri. 

 

1. Námsframboð haustannar 2026 

Eyjólfur fór yfir einstaka flokka námsframboðsins á haustönn. Virkniúrræði eru fjölbreytt og 

fjölbreytni hefur aukist. Fjölgun er á nemendum í námskeiðum fyrir fatlað fólk en 

niðurskurður á fjármagni setur strik í reikninginn varðandi framboðið. Rætt var um þann 

möguleika að með aðstoð sveitarfélaganna mætti þrýsta á um aukið fjármagn. Námsbrautir 

og raunfærnimat eru stór hluti af framboði Fræðslunetsins og aðsókn hefur aukist 

undanfarið ár. Góð aðsókn er í íslenskunámskeiðin, en fjarnámskeiðin hafa verið verr sótt en 

staðnámskeiðin. Bætt hefur verið við íslenskunámskeiðum í Vestmannaeyjum, sem hefur 

ekki verið gert áður. Þjónusta við fyrirtæki var einnig kynnt. 

 

2. Önnur mál 

a. Framkvæmdastjóri flutti fréttir úr starfseminni. Rætt var um mögulegt framlag í 

fjárlögum 2027 til starfseminnar, sem virðist verða nokkuð óbreytt. Umbætur eru í 

burðarliðnum á sviði bílastæðamála, netkerfismála og umsýslukerfis raunfærnimats. 

b. Unnið er að breytingum á merki félagsins. Stjórn felur framkvæmdastjóra að útfæra þá 

vinnu. 

 

 

Ekki fleira var tekið fyrir og fundi slitið kl. 17:30. 

Valdimar Hafsteinsson ritaði fundargerð. 

